
TESTAMENT

Moenie per ongeluk
jou kinders onterf nie

RAAD MET
JOU RANDE
NICO VAN GIJSEN

Ek kyk vandag na die regte forma-
liteite met die opstel van jou testa-
ment. Te veel mense bejeén hierdie
belangrike dokument nie met ge-
noeg erns nie.

Jou testament is 'n belangrike
regsdokument en daar moet aan
sekere regsvereistes voldoen word
om hom sy regskrag te gee. Anders
gestel, as jy wil hé dat daar n4i jou
dood aan jou laaste wense gehoor
gegee word, beter jy sorg dat die
dokument wat namens jou moet
praat, korrek opgestel is; dat dit sé
wat jy wil hé dit moet sé; en dat dit
regsuitvoerbaar is.

As’nvoorbeeld - nie net van wat
vereis word nie, maar ook van wat
kan gebeur as daar nié aan al die
vereistes voldoen word nie - wil ek
vandag kortliks stilstaan by ’n
vraag wat ons vandeesweek gekry
het. Dit handel breedweg oor wie
nie as getuie 'n testament mag on-
derteken nie.

Die Wet op Testamente (Wet 7
van 1953) bepaal dat enigeen wat as
getuie 'n testament onderteken, so-
wel as daardie persoon se gade, nie
bevoordeel mag word uit die testa-
ment nie. Anders gestel, hy mag nie
erf daaruit nie. Dis die reél

Terloops, dié bepaling is een van
maar so vier of vyf beperkinge wat
geplaas word op testeervryheid -
joureg om te bemaak aan wie jy wil
- wat deur ons reg erken word.

Die wet gaan egter verder en
maak daarvoor voorsiening dat so
'n persoon wat as getuie geteken

het, wel mag erf, maar nie meer nie
as die bedrag wat hy sou geérf het
as die oorledene sonder testament
sou gesterf het.

Dié bedrag word bepaal in die
Wet op Intestate Erfopvolging (Wet
81 van 1987) en kortliks behels dit
dat elkeen van die oorledene se
kinders en sy vrou (ons neem aan
die oorledene is die man) elk 'n
“kindsdeel” sal erf.

Dit is duidelik dat die persoon
wat as getuie geteken het en wat
ook 'n erfgenaam is, net geregtig sal
wees op 'n “kindsdeel”.

In die geval onder bespreking,
was die erfgenaam ’n kind en die
enigste benoemde erfgenaam van
twee kinders. Wat nou? Alles is
aan hom bemaak, maar hy kan net
sy “kindsdeel”, in dié geval die
helfte, kry ingevolge die beper-
kinge wat die wet op die bemaking
plaas.

Dis belangrik om hier te noem
dat die oorledene in dié geval wou
gehad het dat sy kinders elk gelyk-
op sal erf.

Maar dit was ’n mondelinge
“ooreenkoms” en het nie in die tes-
tament gestaan nie. Volgens die tes-
tament is een onterf en die ander
kry alles.

Omdat die erfgenaam die testa-
ment as getuie onderteken het, is
hy net geregtig op die helfte.

Gaan die ander helfte nou na die
ander kind en het alles dus “per on-
geluk” reg uitgewerk? Nee. As die
erfgenaam-kind kinders het, sal
dié kinders outomaties die res van
die bemaking erf. Omdat hul pa
sou geérf het as hy nie gediskwalifi-
seer was nie, erf hulle die deel wat
hy nie kon erf nie.

Die les hierin? Sé wat jy wil sé in
jou testament. Moenie ander reé-
lings buite die testament tref nie -
dis nie geldig nie. En volg die for-
maliteite, anders kan jy kinders on-
bedoeld onterf.

